
Manuela Fetz ed Enea Baselgia han surdà las petiziuns a cusseglier gu-
vernativ Martin Jäger. Foto m. Hartmann

Sessiun da giuvenils a Cuira
Radund 75 giuvenils han nizze-
già la chaschun da politisar
questa fin d’emna a la sessiun
da giuvenils en il cussegl grond
a Cuira. Dus dis èsi vegnì discutà
ed argumentà bler ed il resultat èn
10 petiziuns, quai davart la poli-
tica d’asil, la furmaziun, il service
public, l’ambient, l’economia e la

vita nocturna. Preschent è era stà
il cusseglier guvernativ Martin Jä-
ger che ha prendì encunter las pe-
tiziuns en num da la regenza. El
è cuntent cun ils giuvens e mane-
gia che lur ideas hajan bunas
schanzas tar la regenza. Er las par-
tidas giuvnas èn cuntentas cun la
participaziun ed il resultat. 

(cp) Var 20 amitgas ed amitgs
da l’uniun CBR èn sa radunads
dumengia en la sala Chalavai-
na per fundar l’uniun. La ra -
spada ha dà il cumenzament a
la radunanza cun chantar
communablamain la chanzun
rumantscha «A Tgalavaina»,
elegida sco imni uffizial per
l’equipa rumantscha. L’act da

fundaziun ha gì lieu suenter ina
curta revista da las Europeadas
2008 e 2012. David Flepp è ve -
gnì elegì sco president, Flurin
Bundi e Marco Cavegn sco su-
prastants da l’uniun. L’incarica
da revisuras ha la radunanza
surdà a Josy Bonolini e Manuela
Decurtins. Eros Bonolini ha vi-
navant la funcziun da trenader.

L’uniun CBR è fundada!

En il nord aura variabla ed en il sid sulegl
Situaziun generala: Ina pressiun
bassa sur l’Italia influenzescha
l’aura er tar nus. Quella pressiun
bassa maina aria umida sur las
Alps. 
Oz: Per gronda part surtratg cun
intginas scleridas. En tschertas
parts da quellas regiuns sin-
guls temporals e plievgia.
La damaun en il nord
temperaturas da 10 grads
e durant il di fin 20 grads.
En las muntognas vent dal vest.
Prognosa: Mesemna per part su-
legl fin vers saira. Suenter intgins
temporals. Temperaturas da 20
grads. Gievgia aura variabla cun
temperaturas da 16 grads. En il
sid ed en l’Engiadina fin gievgia
pulit sulegl e vers saira temporals.

■ COLuMnA

■ (anr/sr) Il tierz di da pesca
suentermiezdi ha Sandro Orlik

da Sumvitg giu la fortuna da
pescar ord il lag da Sontga
Maria al Pass dil Lucmagn 
ina bellezia forella da lag. 

La litgiva cun ina peisa dad
1,853 kilos ed ina lunghezia 
da 61 cm ha franc tunschiu 
per far ina buna tscheina 

per l’entira famiglia.
mad

Co mitigiar las allergias da fain?
■ (rtr) Adina daplirs han il nas
che dagutta ed ils egls che bri-
schan durant ch’i fa chaud e che
tut flurescha. Per evitar quai na
ston ins betg exnum prender me-
dicaments – ins sa era far quai cun
magliar endretg e betg il fallà. La
cussegliadra da nutriment, Mar-
cella Rischatsch, cusseglia cunzunt
da desister da latg e jogurts sch’ins
saja allergic sin fains. Quels pro-
ducts tentian la mucosa e chaschu-
nian ch’il nas daguttia e ch’ils egls
brischian. Era duain ins desister
durant il temp ch’ins senta l’aller-
gia da magliar dultsch, tscherts

fritgs, tomatas u er da baiver suc
d’oranschas u alcohol, per exem-
pel vin.

Tartuffels, bananas 
u er avocados

Bun per la mucosa, che quiete-
schia ella, sajan perencunter vi-
vondas che cuntegnian il vitamin
B3 sco per exempel tartuffels, ba-
nanas u l’avocado. Quai che saja
da resguardar saja che betg min -
tgin reageschia tuttina e che min -
tgin stoppia l’emprim guardar sin
tge ch’el saja insumma allergic,
uschia Marcella Rischatsch.

